
 لە شيعرى كورديدا   ڵنێوان مرۆڤ و ئاژە ييەكانى  نگدانەوەى پەيوەند ڕە

 : پوختە 

هەر لەسەرەتاى پەيدابوون و دەركەوتنييەوە لەسەر زەوى، مرۆڤ لە لايەك هەستى بە نامۆيى كردووە چونكە 
لە لايەكى ديكەشەوە هەستى بە ترس و    ،ژياوە ئاشناى هيچ شتێك نەبووەلەو سروشت و رووبەرە فراوانەى تێيدا  

. بەڵام وردە وردە ئاشنايەتيى لەگەڵ  تەوەدڵەراوكێ كردووە چونكە سڵى لە هەموو گياندراێكى غەيرى خۆى كردووە
اندا زاڵ بێت  سروشت و ژينگەى خۆيدا پەيداكردووە و هەوڵيداوە سەرەتا خۆى لەگەڵياندا بگونجێنێت و دواتر بەسەري

پێكهاتەكانى   لە  لە دواى مرۆڤەوە ريزبەندى دووەمى  ئاژەڵان كە  بەتايبەتيش  بەكاريان بهێنێت.  لە خزمەتى خۆيدا  و 
بووندا دێت. هەڵبەت ئەم خۆگونجاندن و زاڵبوونەش لە شەو و رۆژێكدا روو نادات، بەڵكو بە چەندين قۆناغ و ماوەى  

ا خۆى بينيوەتەوە تاكو گەيشتووە بە ئەمڕۆ. ئەم توێژينەوەيە، هەوڵى ئەوە  زەمەنيى و لە چەندين شێوەى پەيوەنديد
دەدات كە بە پێى ريزبەنديى ئەو جۆرى پەيوەندييانە دەستنيشان بكات و چۆنيەتيى رەنگدانەوە و مەزراندنيان لە شيعرى  

 ەڵان. بينيى و تێگەيشتنى مرۆڤ و شاعيرى كوردە لە ئاژيدا بخاتەڕوو، كە نيشاندەرى دنياكورد

توێژينەوەكە بە پێى ريزبەندى دەركەوتنيان، پێنج جۆرى پەيوەندى لەنێوان مرۆڤ و ئاژەڵدا دەستنيشانكردووە. 
 ئەوانيش بريتيين لە: 

 پەيوەندى پێكدادان. .1
 پەيوەندى سوودوەرگرتن.  .2
 پەيوەندى هاوڕێيەتيى.  .3
 پەيوەندى رۆحيى.  .4
 پەيوەندى هونەريى.  .5

پەيوەندييانە لە رووى تيۆرييەوە روونكراونەتەوە و جگە لە پەيوەنديى رۆحيى، بۆ هەموو  هەر يەك لەم جۆرە  
جۆرەكانى ديكە نموونەى پێويستيان لە شيعرى كورديدا بۆ هێنراوەتەوە. هۆكارى ئەوەشى كە نموونەى شيعرييمان بۆ  

ئەوە دەگەڕێتەوە كە كۆمەڵ بۆ  ئێمە  بڕواى  بە  بەرچاونەكەتووە،  ى كوردى كۆمەڵێكى موسڵمانە و  پەيوەندى رۆحيى 
دنيابينيە ئاينييەكەى رێگەى ئەوەى پێ نەداوە كە پەيوەندييەكەى لەگەڵ ئاژەڵدا لە سنوورى هاوڕێييەتى تێپەڕێنێت و  
و  بەرژەوەندى  بە  بووە  پەيوەست  هەندێك جار  هاوڕێيەتييەكەشى  تەنانەت  پەيوەندى رۆحيى.  ئاستى  بە  بيگەيەنێت 

 سوودمەندييەوە.

 ، شيعر. : مرۆڤ، ئاژەڵ، پەيوەندىکانشە كليلە و 

 

 

 : پێشەكى 

پەيوەندى نێوان مرۆڤ و ئاژەڵ پەيوەندييەكى دێرينە، لەگەڵ دروستبوونيدا لەسەر زەوى، لە گەڕانەكانيدا بە دواى 
هەر  خواردن و بژێوى ژيانيدا تووشى چەندەها ئاژەڵى دڕندە و كێوى بووە. سەرەتا لێى ترساوە و خۆى لێ لاداوە،  

، ئەمەش لە لاى خۆيەوە بووەتە هۆى دروستبوونى ەڵ بژينئەم ترسەشە واى لە مرۆڤ كردووە كە يەك بگرن و بە كۆم
  دابەسەر ئەم ترسە  و بە زيرەكيى خۆى توانيويەتى  دواتر لەگەڵ رۆژگاردا(  17،  1951  ،حميدة)  كۆمەڵى مرۆڤايەتيى

يللەتانى زۆربەى م  ئەدەبيياتى  لەلەگەڵياندا بگونجێنێت و لە زۆر رووەوە سووديان لێ ببينێت. ئەم پەيوەندييە    زاڵ بێت و
ئەدەبەكەيان.  بابەتى  بە  كردووە  ئاژەڵانيان  و  رەنگيداوەتەوە  هەموويان(  نەڵێين  )ئەگەر  باسە   هەربۆيە  . دنيادا  ئەم 

 ئەو پەيوەندييە لە شيعرى كورديدا.رەنگدانەوەى وەستانێكە لەسەر 

 دەستنيشانكردووە و شيمانكردوونەتەوە. باسەكەمان بە رێبازى شيكاريى ئەنجامداوە و نموونەى پێويستمان 

وەستەكانى  ڵئاوڕێكى خێرامان لە پرسيار و هە  باسەكە لە دەستپێكێكى كورت و پێنج تەوەر پێكهاتووە. لە دەستپێكدا
وە پێنج جۆر پەيوەنديمان لە نێوان مرۆڤ و  يەمرۆڤ سەبارەت بە دەوروبەرى كردووە بە تايبەتيش ئاژەڵان. لەم بارە

 نيشانكردووە. ئاژەڵدا دەست

تەوەر پێنج  لە  تيۆرييەوە  دواتر  رووى  لە  پدا  لەو  يەكێك  هەر  خستووەتەڕوولەبارەى  ئەمجاەيوەندييانەمان   ،  
، جگە لە پەيوەندى روحيى  هێناوەتەوە و شيمانكردووەتەوە  لە شيعرى كورديدا بۆ هەر يەكێكيان  ماننموونەى پێويست

شتى لێ بكات. ئەو پێنج جۆرى پەيوەندييەش چاو نەكەوتووە گوزارەكى ئەوتۆمان بەركە لە شيعرى كورديدا نموونەي
 ى(. يى، پەيوەندى هاوڕێيەتى، پەيوەندى هونەريبريتيين لە )پەيوەندى پێكدادان، پەيوەندى سوودوەرگرتن، پەيوەندى روح

 پەیوەندی نێوان مرۆڤــ و ئاژەڵ: 

لە کێشە دیارەکانی مرۆڤـ هەر لەسەرەتای   ناسینی خۆی و دەوروبەری بووە. چۆن یەکێک  دروستبوونییەوە، 
دروستبووە؟ لەچی دروستبووە؟ حەزی لەچییە؟ لە چی ترساوە؟ بۆچی ترساوە؟ چۆن خۆی لە مەترسییەکان بپارێزێت؟  
 چۆن کەڵک لەو ژینگەیەی تێیدا ژیاوە بەهەموو پێکهاتەکانییەوە ببینێت و خۆی لەگەڵیدا بگونجێنێت؟ واتە چەند ناسینی
خۆی بەلاوە گرنگ بووە، ئەوەندەش ناسینی دەوروبەری بەلاوە گرنگ بووە؟ بە تایبەتیش ئاژەڵ، چونکە ئاژەڵیش وەکو  

مرۆڤدا رووبەڕووی یەکتر بوونەتەوە و کەوتوونەتە بەرامبەر یەکتر. کەواتە   ڵمرۆڤــ بەردەوام لە جووڵە بووە و لەگە
ئاژەڵ زۆر کۆنە و بە چەندین   پەیوەندییە، چپەیوەندی مرۆڤـ و  بەم  ەند توێژەرێک  شێوە رەنگیداوەتەوە. سەبارەت 

خۆ )عبدالرزاق  يانبۆچوونی  لەوانە:  بحميدة  خستووەتەڕوو،  لە  کتێبەکەیدا  (  یەکەمی  جۆر  ەشی  پەیوەندیی  دوو 
لە   يش(، )فاروق سعد(١٩  -  ٩،  1951حميدة،  )  ن)پەیوەندی روحی و پەیوەندی مادی(  ، ئەوانيشکردووەدەستنيشان 

پەيوەندى لەنێوان مرۆڤ و ئاژەڵدا جۆر  ئاماژەى بە دوو    نووسيويەتى،   کتێبی )کلیلە و دمنە(دا  ييەكى درێژدا كە بۆپێشەک
مادديى(ن پەيوەندى  و  رۆحى  )پەيوەندى  ئەوانيش  جۆرەكانى  (22  -   7،  ١٩٨٣)سعد،    كردووە،  هەمان  هەر  واتە   ،

حمیدە) نەكردعبدالرزاق  باس  تازەى  شتێكى  هيچ  و  تر    ووە. (ن  شێوەی  چەندین  بە  مادیش  پەیوەندی  کە  ئاشکرایە 
پەیوەندی   الســاعدی(، سەرباری  )خالد سهــر  کە  هتد،  و...  فێربوون  و  کەڵک وەرگرتن  پێکدادان،  دەردەکەوێ، وەکو 

 پەیوەندییانە دەدەینەو  لئاماژە بە هەر يەكێك (. لە خوارەوەدا  86 -  48،  1999الساعدي، روحـی، جیایکردوونەتەوە )
 : و بە پێى پێويست و بەردەستبوون نموونەيان بۆ دێنينەوە

 

 پەیوەندی پێکدادان:   .1

پێکدادان یا پێکداهەڵپژان، بە کۆنترین پەیوەندی نێوان مرۆڤــ و ئاژەڵ دادەنرێت، چونکە سەرەتا کە رووبەڕووی  
، بۆیە هەمیشە  لە ئارادا نەبووە  بۆ پێکەوەژیان  تێگەیشتنیچ  یەکتر بوونەتەوە، لە یەکتر ترساون، بۆ یەکتر نامۆ بوونە، ه

"سەرەتا هەردوولا لە   کەواتە  . هەوڵی لەناوبردنی ئەوی تری داوە  هەر یەکەو لای خۆیەوە و لە پێناو مانەوەی خۆی،
بەڵام  نەبووە،  لەنێوانیاندا  خۆشەویستییەکیش  هیچ  هەرچەندە  نێچیر،  هەم  و  بوونە  راوچی  هەم  کاتدا  یەک 

ێتەوە. نێ هیچ شێوەیەک قابیلی گۆڕان نەبێت و هەتا هەتا هەروا بم  دوژمنایەتییەکەشیان شتێکی بۆ ماوەیی نەبوو کە بە
یەکتری   لە  خۆیان  کرابێت  بۆیان  هەتا  نەبوونە  یەکتر  توانای  و  سروشت  شارەزای  ئەوەی  لەبەر  هەردوولا  بەڵکو 

شە سەرەتا ئاژەڵ باڵادەست و زاڵبووە بەسەر مرۆڤدا، بەڵام پاراستووە و چاودێریی توانای یەکتریان کردووە، ئاشکرا
(.  ٥٠،  ١٩٩٩الساعدي،  )"  دواتر کە مرۆڤــ فێڵی بەکارهێناوە و پەرەی بە چەکەکانی داوە، بەسەر ئاژەڵدا سەرکەوتووە

ڵ نەبوو  دواتر لە قۆناغێکی درەنگتردا راوکردن پەرەی سەند و بوو بە هونەرێک کە چیتر تەنیا غەریزەی مانەوە زا 
بەسەریدا، بەڵکو ئیتر مرۆڤــ لە پێناوی خواردن و غەریزەی شەڕکردن و حەزی سەرکەوتن و تەنانەت بۆ خۆشیی و  

http://journal.uor.edu.krd/index.php/JUR%20Vol.8


Journal of University of Raparin                    ینراپەڕگۆڤاری زانكۆی                   E-ISSN: 2522 – 7130    P-ISSN: 2410 – 1036 

190 
No.1, March.2021. http://journal.uor.edu.krd/index.php/JUR Vol.8  8DOI:https://doi.org/10.26750/Vol(8).No(1).paper 

ئەم پەیوەندییە لەگەڵ تێپەڕبوونی کاتدا، زیاتر پەرەدەسێنێت و پێشدەکەوێت. چیتر  .  کات بەسەربردن ئەنجامی دەدا
لانێ و شەڕ ناکات لەگەڵ ئاژەڵدا، کە زۆرجار دیاریکردنی شوێنەکە  مرۆڤــ تەنیا هەر لە سروشت و دەشت و دەردا ملم

لە دەستەڵاتی خۆی نەبووە، بەڵکو ئیتر ململانێکە دەگوازێتەوە بۆ  هەر شوێنێک کە خۆی ئارەزووی لێبێت. بۆ نموونە  
ان لەگەڵ ئاژەڵە دڕندەکاندا "ئەو یاریگا رۆمانییە گەورانەی کە بە )ئینفتیاترۆ( ناودەبرا و تیایدا پاڵەوانەکان زۆرانبازیی 

( و هەروەها ئەو یاریگایانەی کە ئێستاش لە ئەوروپادا هەن بۆ ئەنجامدانی زۆرانبازیی لەگەڵ  143الالفي، د. ت،  دەکرد" )
)گا(دا. دواجار فێڵ و زیرەکی مرۆڤــ گەیشتە ئاستێک کە ئاژەڵ لە بری خۆی بەکاربێنێت لە زۆرانبازییدا، مرۆڤەکان  

خۆیان زۆران بکەن، هەر یەکە و زۆرانبازیی بە ئاژەڵێک دەکەن، ئەم جۆرە زۆرانبازییە لای میسرییەکان  لەبری ئەوەی  
،  ١٩٩٩الساعدي،  لە هەزارەی دووەمی پێش زایین و لاى گریکەکانیش لە سەدەی سێیەمی پێش زاییندا ئەنجامدراوە )

تاندا برەوی هەیە و زیاتر وەکو یارییەک بۆ کات  (، ئەم جۆرە ململانێ و زۆرانبازییە ئێستاش لە زۆر شوێنی کوردس٥٤
دی ئەنجامدەدرێت وەکو شەڕە کەڵەباب  دبەسەربردن و هەندێ جاریش بۆ گرەوکردن بووە لەپێناو دەستکەوتێکی ما

 کە لە کوردستاندا دیاردەیەکی بەرچاوە. 

مێردى شاعير لەسەر زمانى  (دا نووسيويەتى، پيرە١٩٣٩لە شيعرێكيدا بە بە ناوى )كونە ماسى(يەوە كە لە ساڵى )
كونە ماسييەكەوە وێنەيەكى زيندووى ئەم پەيوەندييەمان بۆ دەخاتەڕوو. قسەكەر لەم شيعرەدا )كونەماسى(يە،  باسى  
چاكى خۆيان بەسەر مرۆڤەوە و بێ ئەمەكى و ستەم و بێ رەحميى و چاوچنۆكيى مرۆڤ بەرانبەريان دەكات، كە چۆن  

ن و بە  چەندەها شێوەى جياواز سفرە و خوانى خۆيانيان پێدەڕازێننەوە بێ ئەوەى بە لە برى پێزانينيان راويان دەكە
خياڵياندا بێت كە ئەمانيش گيانلەبەرن و نێر و مێن و مافى ژيان و مانەوەيان هەيە. كونەماسى سەرەتا خۆى دەناسێنێت  

تەنانەت ناو و شوهرەتى خۆى بە  و ئاماژە بۆ ئەوە دەكات كە داپيرى ئەو پارێزگارى لە حەزرەتى يونس كردووە،  
هۆى نەتەوەى ئەمانەوە وەردەگرێت، بەڵام دواى ئەوەى لە هەناوى ماسييەكە دێتە دەرەوە دەبێت بە پێغەمبەر، چاكەى  

 ئەوانى لە بير نامێنێت و بۆ جارێكيش لێيان ناپرسێتەوە. 

  

 من ماسيەكم لە نەتەوەى نون 
 النون  ذ يونس پێغەمبەر بەو بوو بە  

 داپيرەم چەندێك لەناو سينەدا 
 پارێزگارى كرد وەنەوزى نەدا 

 بە )لا اله الا انت(ەوە 
 قەهرى ئيزەدى لێ دووركەوتەوە 
 كە هاتە دەرێ بوو بە پێغەمبەر 
 ( ٢٢٨، ١٩٧٠ێرد، )پيرەم           ئيتر لە ئێمەى نەپرسى خەبەر 

دنى گۆشتى ماسييە، فەرامۆشكردنەى حەزرەتى يونس بۆ نەتەوەى ماسى وەكو جۆرێك لە حەڵاڵكرئەم پشتگوێخستن و  
 دەكرێن بە چەندين شێوە دەكرێن بە خواردنى مرۆڤ.  بۆيە ئيتر راو

 

 لەوساوە لێمان بوو بە تەڕيدە 
 ( طريه   لحما  ئەمانخۆن ئەڵێن ) 

 بە كەباب   ن لەناو تاوەدا ئەمانكە 
 مەزەى شەراب مانكەن بە  ە بۆ كەيف ئ 

 ناڵێن ئەمانەش روح لەبەرێكن 
 ( ٢٢٩ – ٢٢٨، ١٩٧٠)پيرەمێرد،            نێرومێ لەگەڵ يەك هاوسەرێكن 

 
دواتر بەهاى مرۆيى دەستنيشان دەكات و پێيوايە كە مرۆڤ هەر ئەوە نييە لە شێوە و هەيئەتدا مرۆڤ بێت، بەڵكو ئەوە  

 خۆى هەست بە ئازارى كەسانى تر و گيانلەبەرى تر بكات:   ى ى ئازارەكانەمرۆڤە كە بە هەمان ئەنداز

 

 ئينسان ئەوەيە كە ئازارى خۆى 
 بۆ كەسێكى تر نموونە بێ بۆى 

 كە بە برينێك جەرگى خۆى بێشێ 
 ( ٢٢٩، ١٩٧٠)پيرەمێرد،            بە خۆڕايى تيغ لەكەس نەكێشێ 

 

دڕندە بوونە، ئەو بۆمبايەى كە جاران فڕێياندەدايە ناو  دواتر تيشك دەخاتە سەر ئەوەى كە ئێستا ئەوەندە چاوچنۆك و  
ئاوە و ئێمەيان پێ ڕاو دەكرد، وا ئێستا كەوتوونەتە گيانى يەك و لە دژى خۆيان بەكاريدەهێنن، بۆيە لە كۆتاييدا بە 

نى  ە گيا بەراورد بە مرۆڤ بە بێ دەستەلآتى نەتەوەى رەگەزى خۆيان دەكات و دوعا دەكات كە هەتا هەتا هەروا بكەون
 قڕكردنى ئێمە.  و نيەكتر و نەپەرژێنە سەر راوكرد

 

 گۆڕيان بێ ئێستا وا شەڕ قەوماوە 
 بۆمبا بۆ خۆيان دروست كراوە 
 ئێمە بێ كێردين بەستەزمانين 
 نەخوێندەوارين لە فەن نازانين 

 ياخوا هەروا بن ئەى بەناو ئينسان 
 ( ٢٢٩، ١٩٧٠)پيرەمێرد،            تان پەرژێتە سەر ئێمە مانان نە 

ئەم شيعرە دەكرێت وەكو نموونەى پەيوەندى سوودوەرگرتن و تەنانەت پەيوەندى هونەرييش چاوى لێبكرێت، چونكە  
تا   و  وەربگرێت  تر  گيانلەبەرانى  لە  خۆيدا سوود  مانەوەى  پێناوى  لە  كە  بووە  ئەوە  فێرى  رۆژگاردا  لەگەڵ  مرۆڤ 

لە رووى هونەرييە هەروەها  بەردەوامە،  و   ،وەئەمڕۆش هەر  قسەكردن  بێنيتە  گيانلەبەرێك  كە  تەكنيكێكى هونەرييە 
راستەوخۆ خۆى ئازارەكانى خۆى بگێڕێتەوە كە ئەمەيان دەچێتە ناو بوارى چيرۆكى ئاژەڵانەوە. بەڵام لەبەر ئەوەى 

  چاوچنۆكيى و تەماعكريى مرۆڤ و سروشتى دڕندانە و دوژمنكارانەى مرۆڤ شاعير زياتر مەبەستى خستنەڕووى  
ڵان، پێمان باشبوو لێرەدا و تايبەت بەم پەيوەندييەى نێوان مرۆڤ و ئاژەڵ بيهێنينەوە كە پەيوەندى  نبەر بە ئاژەەراب

 پێكدادانە.

 

 :  سوودوەرگرتن پەیوەندی   .2

لێرەدا چيتر مرۆڤ بە شێوەيەكى سەرەكيى پشت بە ڕاوكردن نابەستێت وەك تاكە هۆكار، واتە چيتر بە ديار ئەو  
بەڵکو درکی بەوەکرد کە ئەگەر هەر  تەڵە و داوەوە دانانيشێت كە بۆ ئاژەڵى دادەنايەوە تاكو بيانگرێت و بيانخوات،  

لە لایەکی دیکەشەوە راوکردن ئەرک و ماندووبوونی زۆری  راوی بکات ئەوا لە لایەکەوە لەوانەیە بنبڕیان بکات و  
دەوێت، بۆیە ئیتر تەنیا راوی نەدەکرد بۆ ئەوەی یەکسەر بیخوات، بەڵکو بەخێوی دەکرد بۆ زاوزێ و سوودوەرگرتن 

وامی سروشت و هەڵسوکەوتی ئاژەڵەوە فێری ئەم  ەلە بەرهەمەکانی، ئەمەش لە ئەنجامی چاودێرییکردنی ورد و بەرد
سمۆرە چۆن گوێز    ەى لێى زيادە هەڵيدەگرێت بۆ كاتى پێويست،ئێسکئەو  سەگ  ە بوو، ئەوەی دەبینی کە "چۆن  کار

شانەکان پڕ دەکات لە هەنگوین و مێروولەش خواردن بۆ  كە  هەنگیش  و    و هەڵدەگرێت بۆ رۆژى دواتر  کۆدەکاتەوە
  ڵ لە ئاژە  سوودى  هەر  يدا مرۆڤشانياردنەوەی تاوانەک شلە  تەنانەت  (،  ١٢،  ١٩٨٨ديورانت،  رۆژی باران هەڵدەگرێت" )

دەکوژێت، نازانێت چی لە لاشەکەی   ى براى، کاتێک قابیل یەکەم تاوان لە مێژووی مرۆڤایەتى ئەنجام دەدات و هابیلبينيوە
ێتەوە،  دەشار  دابکات، خودا قەڵەڕەشێکی بۆ دەنێرێت کە لەبەرچاویدا قەڵەڕەشێکی تر دەکوژێت و لاشەکەی لە ژێر خاک

لَ مِن آَحَدِهَِِا وَلمَْ يتَُقَبَّلْ مِ   ئیتر ئەمیش لاشەکەی هابیل لەژێر خاکدا دەشارێتەوە بَِ قرُْبَِنًا فتَقُُب ِ ذْ قرََّ
ِ
ِ ا ابنََْْ آ دَمَ بِِلحَْق  مْ نبََأَ  نَ  }وَاتلُْ علَيَِْْ

ُ مِنَ المُْتَّ  َّمَا يتََقَبَّلُ اللََّّ ن
ِ
َ رَبَّ العَْ   قِيَن* ال خر قاَلَ لأقْتلُنََّكَ قاَلَ ا نّ ِ آَخَافُ اللََّّ

ِ
ليَْكَ لأقْتلَََُ ا

ِ
لَََّ يدََكَ لِتقَْتلُنََِ مَأ  آَنَاْ بِبَاسِطٍ يدَِيَ ا

ِ
نّ ِ    المَِيَن* لئَِِ بسََطتَ ا

ِ
ا

ثمِْكَ فتَكَُونَ مِنْ 
ِ
ثمِْي وَا

ِ
ابِ النَّارِ وَذَلَِِ جَزَآ ءُ  آُريِدُ آَن تبَُوءَ بِِ الِمِيَن* آَصَْْ عَتْ لََُ نفَْسُهُ قتَْلَ آَخِيهِ فقََتلَََُ فأَصَْبَحَ مِنَ الخَْاسِِِينَ*  الظَّ ُ غُرَابًِ   فطََوَّ فبَعََثَ اللََّّ

آَكُونَ مِثلَْ هَـذَا الغُْرَ  آَنْ  زْتُ  آَعَََ آَخِيهِ قاَلَ يََ وَيلْتَاَ  لِيُُِيهَُ كَيْفَ يوَُارِي سَوْءة  ادِمِيَن{ ) ابِ فَ يبَْحَثُ في الأرضِ  المائدة  أوَُارِيَ سَوْءة آَخي فأَصَْبَحَ مِنَ النّـَ

 (. 31 ـ27
 شێوە سوودی لەم جۆرە پەوەندییەی خۆی لەگەڵ ئاژەڵدا وەرگرتووە:  دوو گای ئاماژە بۆکردنە کە مرۆڤــ بەجێ

ئاژە بەروبوومی  لە  کەڵک    ڵ یەکەم: سەرباری سوودوەرگرتن  ژیانی،  بژێوی  و  دابینکردنی خواردن  لە بۆ  وەرگرتن 
تواناکانی ئاژەڵان بۆ جێبەجێکردنی زۆرێک لە کارەکانی خۆی کە لە توانای خۆی بەدەرە، بۆ نموونە سەگ بۆ پاسەوانیی  
و راو، ئەسپ و بارگیر و گوێدرێژ و حوشتر و فیل بۆ بارکردن و گواستنەوە و تەنانەت بۆ شەڕیش، هەروەها ماڵاتیش  

کێڵان و تەنانەت وەکو قوربانیش لە بۆنە ئایینییەکاندا، هەروەها سوودی لە   بۆ گۆشت و شیر و خوریی و هەروەها بۆ
باڵندە و پەڵەوەر بینیوە بۆ گۆشتەکەی و هێلکەکەی و گواستنەوەی نامەش لە ڕێگەی کۆتری نامەبەرەوە. لە کۆتاییشدا، 

 لە ئەنجامدانی تاقیکردنەوەی زانستییشدا سوودی لێ بینیون.

یی یان  ومەبەستی خۆشیی سوودی لێ وەرگرتووە، کاتێک بۆ مەبەستی جوانکاریی بەکاریهێناوە چ بە زیندوبۆ    دووەم: 
،  ١٩٩٩الساعدي،  بە مۆمیاکراویی، یان بۆ کات بەسەربردن لە باخچەکانی ئاژەڵان و یاریگانی سێرکدا بەکاریهێناون )

٥٧ .) 

دییەی نێوان مرۆڤــ و ئاژەڵدا بکات، شیعری )قانع  کوردییدا کە گوزارشت لەم پەیوەن  شيعرىدیارترین تێکست لە  
و کەرەکەی(ی قانعی شاعیرە. تارادەیەک لاسایی شیعری )هەی کەرێکم بوو(ی نالیی دەکاتەوە بە تایبەتیی لە رووی 

  هاوشێوەى   قانع   كە لە شێوەى گفتوگۆيەكى دەرەكييە لەنێوان قانع و كەرەكەيدا، سەرەتا  لەم شیعرەدافۆرم و شێوازەوە.  
نالی بە وەسف و ستایشی کەرەکەی دەستپێدەکات و دوو دێڕی سەرەتای شیعرەکەی بە دەستەواژەی )کەرێکم بوو 

، بەڵام  ئەم هەموو ستایشەی تەنیا لەبەر  دەكات  چ کەر( دەستپێدەکات و وەسف و ستایشێکی زۆری هەیئەتی کەرەکەی 
برد بکات و وەکو ساڵانی پێشتر  دەستو   –ە کەرەکەی  وات  –ستە ئەمیش  ئەوەیە کە ئیتر وەرزی زستان داهاتووە و پێوی

بێنێت و لە سەرما و برسێتیی رزگاریان بکات. کەواتە پەیوەندی قانع لێرەدا لەگەڵ کەرەکەی لەسەر   بۆ  بارە داریان
ا  لەوە ئاقڵترە کە قانع لێی تێگەیشتووە، چونکە ئێست  کەرەکەبنەمای بەرژەوەندیی و سوودوەرگرتن بنیاتنراوە. بەڵام  

رەخنەيەكى زۆر لەو هەڵوێستە بەژوەوەندخواوانەيەى قانع  وشیار بووەتەوە و چیتر بە قسەکانی قانع فریو ناخوات و  
هەڵوێستێكى توند وەردەگرێت  ویژدانیی و زوڵم و زۆری چل ساڵی قانع دەکات لەگەڵ خۆیا، بۆیە    ێئاماژە بە بدەگرێت و  

نەیخستووەتە ژێر پێی و ئەو جۆیەی کە قەت نەیداوە پێی، ئیتر لە زەڕین زیاتر  (ە دەخوات کە قانع  )ناڵ  سوێند بەوو  
 : سوودێکی بۆی نەبێت ئەگەر هەموو گیانی بە گۆچان ورد بکات

 

 كەرێكم بوو چ كەر؟ وەك باوو بۆران 
 كەرێكم بوو چ كەر؟ باركێشى دەوران 
 كەرێكم بوو چ كەر؟ چەشنى سەيارە 

 ان كەرێكم بوو چ كەر؟ وەك شێرى مەيد 
 

 هەتا دەڵێت:

 شەوێ پێم وت: چلۆنى يارى دێرين 
 ئەوا سەرما بزوت، دەستم بە دامان 

 ئيتر زستان و كاتى دار كێشانە 
 وەكو ساڵانى پێشوو بێرە جەولان 

 نە نانم هەس، نە شەكرم هەس، نە چايى 
 نە بەرگى خۆم و ژينى باقى خێزان 

 هەموو، هەر چاوەڕوانى هيمەتى تۆين 
 بارۆو، بێيتە مەيدان بنركێنى بە  

 لە وەڵامدا كەر ئاوا دێتە گۆ: 
 وتى: قانع! ئەسەف بۆ بێ حەياييت 

 حەيا، زۆر خۆشە بۆ پياوى بە ويژدان 
 ئەمە چل ساڵە من باركێشى ئێوەم 
 بە خەو نەمدى جەواڵى ئاڵف و دان 

 
 هەتا دەڵێت:

 بە ئەو ناڵە قەسەم، نەتدا لە ژێر پێم 
 نەمنایە ژێر دان بە ئەو جۆیە قەسەم،  

 ئەبێ خێرم نەبێ غەیری زەڕە زەڕ 
 ( ١٤٩ -  ١٤٨، ١٩٧٩قانع، )            ام بە گۆچان ض ع ئەگەر وردیشی کەی، ئە 

 

يشدا، )پەشێو(ی شاعیرلاى    لەئەم جۆرە پەيوەندييە كە لەسەر بنەماى فريودان و بەرژەوەندى تاك لايەنە دروستبووە،  
بەڵام لەبەر دووبارەبوونەوە و درێژيى تەنيا ئاماژە بە لاپەڕەكەى دەكەن    لە شيعرى )دێوەرە و كەر( بەچاو دەكەوێ. 

 (. ١٤٤ – ١٤٢، ٢٠١٤)پەشێو، 

 :  يەتيى هاوڕێ پەیوەندی   .3

دوای ئەوەی کە ژیانی مرۆڤــ لە هەموو بوارەکانی ژیاندا گۆڕانی بەسەردێت و پێشەدەکەوێت، ئیتر وردە وردە 
پەیوەندییەکانی )پێکدادان و سوودوەرگرتن و روحی( پاشەکشە دەکەن و پەیوەندی هاوڕێیەتیی لەنێوان مرۆڤــ و ئاژەڵدا 

، چونکە چیتر مرۆڤــ وەکو ادان و پەيوەندى سوودوەرگرتن بەرزترەلە پەيوەندى پێكددێتە ئاراوە. پەیوەندی هاوڕێیەتیی  
ئاستی خۆی و کردوویەتی بە هاوڕێ و هاوڕازێک بۆ    تەدوژمنێک لە ئاژەڵ ناڕوانێت بەڵکو لێرەدا مرۆڤــ ئاژەڵی هێناوە

دەگر رەخنە  و  گلەیی  "نە  مرۆڤــ،  بۆ  نین  کێشە  بە  و  هەلپەرست  زۆر  مرۆڤــ  وەکو  ئاژەڵ  چونکە  بە  خۆی،  نە  و  ن 
 (. 73، 1999" )الساعدي، پرسیارەکانیشیان مرۆڤــ هەراسان دەکەن

ئەسپ و  بە پێی ئەوا زانیارییانەی کە لەبەردەستدان، سەگ یەکەم ئاژەڵە کە بووە بە هاوڕێی مرۆڤــ، دواتر پشیلە  
یە، هاوڕێیەتی نێوان مۆرڤــ  و هەندێ جۆری باڵندە بوون بە هاوڕێی مرۆڤــ. )ئۆرتیکاپی کاسیت( کە فەیلەسوفێکی ئیسپانی 

(. جێگای  73، 1999الساعدي، و سەگ بە یەکەمین هەنگاوی ڕاستەقینە دادەنێت لە هونەری ڕاوکردن و ڕاوەدووناندا )
بۆ   دەگۆڕێت،  کۆمەڵگاکان  بارودۆخی رۆشنبیریی  و  ژینگە  بەپێی  ئاژەڵ  مرۆڤــ و  نێوان  هاورێیەتییەی  ئەم  ئاماژەیە 

وپیدا مرۆڤــ زیاتر لەگەڵ سەگدا دەبێت بە هاوڕێ، بۆیە لە شیعرەکانیشیاندا زیاتر باس لە نموونە لە گۆمەڵگای ئەور
سەگ دەکەن وەکو هاوڕێیەک کە لە راوکردندا یارمەتیی دەدات و هەم وەکو هاوڕێیەکیش کە پەیوەندییەکی ئینسانیی  

 وێنەی سەگی راو دەکێشێت:  پێکیانەوە گرێبدات، بۆ نموونە شاعیرێک لە سەدەکانی ناوەڕاستدا بەم شێوەیە

 

 سەگەکانی راوکردن کە خۆڵەمێشییەکی جوانن، دەرپەڕین 
 زەوییە چۆڵەکەیان دایەگوڕ و 

 ... 
 بەگورجیی خۆیان کرد بەناو درەختەکاندا 

 (. 75، 1999الساعدي،  )    بۆ ئەوەی هێرشێکی دڕندانە بکەن بۆ سەر ئاسکە سووک و لاوازەکان 
 

 ئینگلیزیی )جۆن کرو رانسۆم( بەم شێوەیە گوزارشت لە هاوڕێیەتی نێوان مرۆڤ و سەگ دەکات: هەروەها شاعیری  

 

 سەگێکی بچووکم هەیە راهاتووە کە لەسەر پاشووی دابنیشێت و بپاڕێتەوە 
 ( 75، 1999الساعدي،  )        بوونەوەرێکی بچووکی جوانە فرمێسک بە چاوەکانیدا دێتە خوارێ  

یدا، بە تایبەتییش لە لادێدا، زۆر بە دەگمەن نەبێت، سەگ، وێڕای وەفادارییەکەی، نەبووە بە  بەڵام لە کۆمەڵگای کورد
دەگەڕێتەوە کە   ەهاوڕێی مرۆڤــ، بەڵکو زیاتر وەکو پاسەوانێک سوودیان لێ بینیوە. هۆی ئەمەش بە بڕوای ئێمە بۆ ئەو

 گڵاو بینیوە.   کۆمەڵگای کوردیی کۆمەڵگایەکی موسڵمانە و هەمیشە سەگیان بە

و  نالی  نێوان  هاوڕێیەتیی  کوردییدا،  شیعری  لە  ئاژەڵ  و  مرۆڤــ  نێوان  هاوڕێیەتی  جوانترین  ئێمە  بڕوای  بە 
کەرەکەیەتی. هەرچەندە مەلا عەبدولکەریمی مودەریس پێیوایە کە نالی لە روانگەی بەزەییەوە هەستی خۆی بەرامبەر  

سەیری کەرەکەی دەکات و    زۆر نزيكى خۆىنالی وەکو هاوڕێیەکی    بە بڕواى ئێمەبە کەرەکەی دەردەبڕێت، بەڵام  
(، لە کۆتاییشدا ٢٢٨،  ١٩٧٦نالى،  تەنانـەت بەرزیـدەکاتەوە بۆ ئاستـی مرۆڤــ کاتێک دەڵێت:"عاقڵـێ بوو ناوی کەر بوو" )

کە دەکات  ئەوە  بۆ  ئاماژە  و  دەکات  کەرەکەیدا  و  لەنێوان خۆی  بەراورد  کەرەکەیەوە  زاری  لەسەر  تاکە    هەر  تەنیا 
لە  نییە  جیاوازیی  "واتە  گوێیانە.  درێژیی  و  کورتیی  لە  بەڵکو  نییە،  عەقڵدا  لە  ئەویش  هەیە،  لەنێوانیاندا  جیاوازییەک 
جەوهەردا، جیاوازیی ئێمە لە فۆرم و شێوەدایە. جیاوازییە لە ئاستی ئەو سیستەمە کۆمەڵایەتییەدا کە یەکێکمانی لەسەر 

" ناوبردووە و ئەوی دیکەشمانی هەر لەسەر هەمان ئاستەوە بە "گوێ کورت" ناوناوە"  ئاستی شێوەیەوە بە "گوێدرێژ
لەم شيعرەدا، نالى كە زۆر ورد و وەستايانە وەسفى هەيكەل و سروشتى كەرەكەى  (.  ١٩٤  -  ١٩٣،  ٢٠٠١سيوەيلى،  )

ێكى تايبەتى خۆى فريوى  دەكات، هيچ بەرژەوەندخوازييەك لەلايەن نالييەوە بەدى ناكرێت  و ناشيەوێ لە پێناو كار
بدات، لە بەرانبەريشدا، كەرەكەيش هەر وەكو كەرەكەى قانع و پەشێو نييە كە رەخنە لە خاوەنەكەى بگرێت و هەڵوێست  
و   تەواوى شيعرەكەدا هيچ گلەيى  لە  بۆيە  ئينسانانە رەفتارى لەگەڵ دەكات.  نالى زۆر  وەربگرێت چونكە دڵنيايە كە 

بەم کارەشی نالی رەخنە و توانج لە مرۆڤی گەمژە دەگرێت  لە كەرەكەيشى بەدى ناكەين.    گازاندەيەك نە لە نالى و نە
و پێیوایە هیچ کەسێک وەکو کەرەکەی شیاوی ئەوە نییە بیکات بە هاوڕێی خۆی. ئەمەش خۆی لە خۆیدا دانپێینانە  

ە لە رووی کۆمەڵایەتییەوە بەوەی کە بەهیچ شێوەیەک خۆی لە هیچ بوونەوەرێکی تر جیا ناکاتەوە بە )کەر(یشەوە ک
 بێزراوترین ئاژەڵە.

 
 هەى كەرێكم بوو، چ پەيكەر؟ طەى كەرى هەراز و لێژ 
 سينە پان و، موچە كورت و، شانە بەرز و، گوێ درێژ 

 
 هەتا دەڵێت:

 عاقڵێ بوو ناوى كەر بو، قاطيعى رێگەى سەفەر 
 خۆش سلوك تربوو لە صەد وێڵداشى هەرزە و گێژ و وێژ 

 الدهر(ى بە رۆژ، ئەمما بەرۆژووى بێ نييەت )صائم  
 )قائم الليل(ى سلوك، ئەمما سلووكى بێ نوێژ 

 چەندە پێم خۆش بوو زوبانی حاڵی دەیوت " نالیا " 
 (٢٢٨-٢٢٤، ١٩٧٦نالى، )           هەردوو حەیوانین، ئەتۆ گوێ کورت و ئەمنیش گوێ درێژ 

 

 :  رۆحيى پەیوەندی   .4

ئەنجامى پەرەسەندنى پەيوەندى هاوڕێيەتييەوە دروستدەبێت. واتە هەتا پەيوەندى هاوڕێيەتى  پەيوەندى رۆحيى، لە  
پەیوەندییەکی ئاڵۆز و تێکەڵاوە،  قووڵتربێتەوە ئەوەندە لە پەيوەندى رۆحيى نزيك دەبێتەوە. لەبەر ئەوە پەيوەندى رۆحيى "

ینەوە، کە لە کۆتایی سەدەی نۆدەهەم و سەرەتای خۆی لە بەپیرۆزکردنی بەرامبەردا دەبینێتەوە. بە پێی هەندێ لێکۆڵ
  " سەدەی بیستەمدا ئەنجامدراون، زەینی مرۆڤی بەرایی نەیتوانیوە جیاکاریی لە نێوان خۆی و ئاژەڵ و ڕووەکدا بکات

ئایینیی وەکو ٥٩،  ١٩٩٩)الساعدي،   بۆ هەندێ دیاردەی  توێژەرانەوە دەگەڕێتەوە  تێکەلاوکردنەش بەلای  ئەم  (. هۆی 
. لەم بارەیەوە )هیوم( دەڵێت:"لەناو مرۆڤایەتییدا ئارەزوویەکی گشتی  Totemismو تەوتەمیزم    Animisimزم  ئەنیمی

هەیە بۆ وێناکردنی تەواوی زیندەوەرەکان بەوەی کە لە مرۆڤــ دەچن، هەروەها بۆ ئەوەی هەموو خەسڵەتە باوەکانی  
(. دواتر ئەم پەیوەندییە  103،  1983فرويد،  پاڵ شتەکان" )   مرۆڤــ کە خۆی ئاگاییەکی ناوەکیی لەبارەیانەوە هەیە، بداتە

روحییەی نێوان مرۆڤــ و ئاژەڵ زیاتر پەرەدەستێنێت و لە دیارەدەی تەوتەمیزمدا خۆی دەنوێنێت، کە تیایدا ئاژەڵ و  
ڤــ بیانپەرستێت  زیندەوەر و شتەکانی دیکە زیاتر لە مرۆڤــ نزیکدەبنەوە و هۆگری دەبن، بەڵام ناگاتە ئەو ئاستەی کە مرۆ

وەکو هەندێ کەس بۆی دەچن. چونکە پەرستنی ئاژەڵ جیاوازە لە تەوتەمیزم، لە پەرەستنی ئاژەڵدا، هەمیشە مرۆڤــ 
ئاژەڵ   زۆر  و  دەبینرێت  هیندستاندا  لە  ئێستاش  ئەوەی  وەکو  دادەنێت  پیرۆز  بە  ئاژەڵیش  دەزانێت  کەمتر  بە  خۆی 

، بەڵام ت ەوتەمیزم بە بۆچوونی )بۆرگینۆن( سیستەمێکی ئابووری و کۆمەڵایەتیی و  دەپەرستن دیارترینیان مانگایە، 
ئایینییە، ئاژەڵێک یان رووەکێک یان هەر دیاردەیەکی سروشتیی بە پێشینەی ئەفسانەیی هۆز دادەنرێت، ئەو کەسانەشی  

وتەم بۆ خواردن نابێت  کە لە تەوتەمێکدا هاوبەشن نابێت ژن و ژنخوازیی لەنێوان خۆیاندا بکەن، بە هیچ شێوەیەکیش تە
(. شێوەیەکی تری پەیوەندیی رۆحیی لەنێوان مرۆڤــ و ئاژەڵدا هەیە ئەویش بریتییە لە چەمکی 63،  1999)الساعدي،  

)تناسخ الارواح( کە تا رادەیەکی زۆر لە چەمکی ئەنیمیزمدا نزیکدەبێتەوە کە لە لای میسرییە کۆنەکان و فیساکۆرییەکاندا  
، الكتاب العاشر(. هەروەها  1980لە بەشی دەیەمی کۆمارەکەیدا ئاماژەی پێکردووە )افلاطون،    بڵاوبوو، ئەفلاتوونیش

هەندێ گروپی ئیسلامییش بڕوایان پێی هەبووە وەکو هەندێ لە سۆفییەکان، لە لای هەندێی دیکەشیان وەکو ئیبن سینا  
الارواح( هەیە. بەڵام لە ئایینە ئاسمانییەکاندا، رەتکراوەتەوە. کاکەییەکان لە کوردستاندا تا ئێستاش بڕوایان بە )تناسخ  

ئەم پەیوەندییە گۆڕانی بەسەردا هات و چیتر هیچ ئاژەڵێک وەکو پیرۆزییەک سەیری نەکراوە، بەڵکو لە رێگای پەوەندییان  
هیم و  بە پێغەمبەرانەوە، رێزێکی تایبەتییان لێگیراوە، وەکو حوتەکەی حەزرەتی یونس و قوربانییەکەی حەزرەتی ئیبرا

 ەکەی حەزرەتی موحەمەد )د.خ(... هتد.کەی ئەسحابی کەهف و بوراقسەگە

 پەیوەندی هونەریی:   . 5

پ ئاژەڵدا رەنگدەداتەوە، کە  پەیوەندییەکانی دیکەی مرۆڤــ لەگەڵ  تەواوی  پەیوەندییەدا،  باسمان  لەم جۆرە  ێشتر 
لەنێوان   پەیوەندییەکانجۆرە  هەموو    يانەىهونەری  ێكىبەکارهێنان  هونەريى بريتييە لە  واتە پەیوەندییكەلێوەکردووە.  

لێرەدا مرۆڤــ ، وەکو بابەتێکی هونەریی لە پرۆسەی داهێناندا، مامەڵە لەگەڵ ئاژەڵدا دەکات. دیارە   مرۆڤ و ئاژەڵدا.  
ە. لێرەدا ئێمە سەرباری ئەو نموونانەی کە  جۆرە مامەڵەکردنەش لە ئەدەبدا فراوانە و بە مەبەستی جیاواز بەکارهاتوو

لە لاپەڕەکانی پێشتردا ئاماژەمان پێکردووە، ئاماژە بە هەندێ نموونەی دیکە دەکەین لەگەڵ ئەو مەبەستەی کە بۆى  
 بەکارهاتووە. 

، خۆیان  وەکو پێشتر ئاماژەمان پێکرد، شاعیرانی کورد زیاتر بۆ تەوازوع و بەکەم زانینی خۆیان بەرامبەر یارەکانیان
بە سەگ چواندووە. واتە راستەوخۆ سەگیان نەکردووە بە بابەتی شیعرەکانیان، بەڵکو سوودیان لێ بینیوە بۆ پیشاندانی  

هەندێ جاريش بۆ كەمكردنەوە لە پايەى رەقيبان و حەسوودان و پيشاندانيان    پێگەی خۆیان لە ئاست بەرامبەرەکەیان.  
حاجی قادری کۆیی( لە دێڕە شیعرێکدا و لە رێگەی رەگەزدۆزییەکی تەواوەوە )بە شێوەيەكى ناحەز و ناپەسەند. وەكو  

 ریش ناسراوە:اکی وەفادێرەقیب و ناحەز بە سەگ دەچوێنێت، هەرچەندە کە سەگ بە ئاژەڵ

 
 نەمدی رەقیبی هەندەسە   ت فەقە وە  زۆر سەگم دی 

 ( ٢٢٨، ٢٠٠٧حاجى قادرى كۆيى، )          وەزعی نامەوزوون دەبێ وەک خانووی بێ هەندەسە
 

عبدالقادری   )شێخ  تەکیەی  دەرکی  بەر  سەگی  دەکاتە  خۆی  فارسییدا  چوارینەیەکی  لە  تاڵەبانی(یش  رەزای  )شێخ 
 : تگەیلانی(ی و خۆی لەگەڵ سەگەکەی ئەسحابی کەهفیشدا بەراورد دەکات و دەڵێ

 
 حاب کهف ص یا رسول الله چ باشد چون سگ ا 

 حاب کهف ص زمرهء ا داخل جنت شوم در  
 او رود در جنت و من در جهنم کی رواست 

 ( ٤٠٦ -  ٤٠٥، ٢٠٠٠شێخ رەزا، )           حاب توص حاب کهف و من سگ ا ص او سگ ا
 

شێخ رەزا روو لە پێغەمبەر )د.خ( دەکات و پێیدەڵێت: کەی رەوای حەقە سەگی ئەسحابی کەهف بچێتە بەهەشت و من  
بچمە دۆزەخەوە؟ هەرەها لە دێڕێکی تردا بە مەبەستی    –بدالقادری گەیلانییە  مەبەستی لە عە  –سەگی ئەسحابی خۆتم  

 داشۆرینی )حوسنی پاشا( ناوێک بەم شێوەیە لەگەڵ سەگ دەدوێ:

 بە سەگم وت عەجەبە خزمتە حوسنی پاشا 

 ( ٢١٢ ، ٢٠٠٠شێخ رەزا، )            وو کلکی لەقاند و گوتی حاشا حاشا تووڕە ب 
 

 دێڕێکی تردا و بە ناوی سەگەوە نەفرەت لە ناو و پێگەی پاشا دەکات و دەڵێ:هەر لە تاکە 

 
 گەرچی من سەگم ئەمما بە خودا خۆم دەکوژم 

 ( ٢١٢ ،٢٠٠٠شێخ رەزا، )           من بێنی لەگەڵ ئیسمی خەبیسی پاشا ناوی  
 

سەردەمی شێخ مەحموودا لە رانیە قایمقام  )شێخ محەمەدی خالیسی تاڵەبانی(یش کە کوڕی شێخ رەزای تاڵەبانییە، لە  
دەبێت، بەڵام بەهۆی ناکۆکیی لەگەڵ هەندێ بنەماڵەی سەید زداەی ناوچەکەوە کە بە خزمایەتیی دەگەیشتنەوە شێخ  
مەحموود، شێخ مەحموود، خالیسی لەسەر پۆستەکەی لادەبات و سەدانی ناوچەکە ماڵ و حاڵیش تاڵان دەکەن، بەڵام  

دەیەوێ ئاشتیبکاتەوە و بەدوایدا دەنێرێت. )خاڵیسی(یش بە نامەیەکی شیعریی بە ناوی )عیتاب(    دواتر شێخ مەحموود
 وەڵامی شێخ مەحموود دەداتەوە. ئێمە تەنیا ئاماژە بە یەکەم دێڕی دەدەین چونکە پەیوەندیی بە بابەتەکەی ئێمەوە هەیە: 

 
 لە پاش داوێن و پا ماچ کردن و عەرزی دوعا خوانی 

 ( ١٥، ٢٠١٢دەشتى، )       ێ دەکا، بەچکەی گەماڵی پیری گەیلانیوەڕین دەست پ 
 

 دیارە مەبەست لە گەماڵی پیری گەیلانی، شێخ رەزای تاڵەبانییە و خۆیشی بەچکەی گەماڵ پیری گەیلانییە.  

و  هەندێ جار شاعیران باڵندە و مەلیان کردووە بە بابەت و کارەکتەرێکی سەرەکیی بەرهەمەکانیان و راستەوخۆ وەک
لەم بارەيەوە مرۆڤــ مامەڵەیان لەگەڵدا کردوون و هەست و ناخی خۆیان لە رێگەی هەست و ناخی ئەوانەوە دەربڕیوە.  

لە هەموو شاعيرانى تر زياتر مەل و باڵندەى لە شيعرەكانيدا بۆ مەبەستى   پیرەمێردی شاعیربە پێى زيانيارى ئێمە  
ێكى  شیعر  (. ٢٤٢و    ١٨٧،  ١٩٧٠)پيرەمێرد،  )كۆترە باريكە( نووسيوە    جياواز مەزراندووە. دوو نموونەى شيعريى بە ناوى

شيعرێكى تريشى بە ناوى )قەرەطۆغان(ييەوە نووسيوە.  بەڵام ئێمە لێرەدا  ،  ( نووسيوە)تاق تاق کەرە  ترى بە ناوى
تاق كەرەدا(  )تاق  بە دوو مەبەستى جياواز نووسويەتى. لە شيعرى  نموونەى دوايى وەردەگرين كە  ئەم دوو  تەنيا 

دەکات کە بۆچ نیشتمانیی روو لە تاق تاق کەرە دەکات و پرسیاری ئەوەی لێدەربڕينى هەستى  بە مەبەستی  پيرەمێرد  
 ئاوا هەتا بەیانی دەناڵێنێ: 

 تاق تاق کەرەکەی سەر داری کانی 

 بۆچ ئەناڵێنی هەتا بەیانی؟ 
 .... 

 ئەوا دیارە من بۆ یار ئەناڵم 
 تۆ پەیجۆری کێی هاوار بە ماڵم؟ 

.... 

 لە کۆتاییشدا داوای لێدەکات کە بێت بە یەکەوە بناڵن تاکو بە ناڵینیان نیشتمان سەربخەن: 

 
 ەردووکمان ناڵەمان یەکخەین وەرە ه

 ( ٢٠٤ - ٢٠٣، ١٩٧٠پيرەمێرد، )          بەڵکو بەو عەشقە نیشتمان سەرخەین 
 

سەر زارى )بازێكى رەش(ەوە دەدوێت. دەبێ ئەوەش بڵێين كە ئەم گێڕانەوە ۆغان(يشدا، پيرەمێرد لە طلە شيعرى )قەرە
باسى خۆى سياباز سەرەتا بە شێوەى كاتى رابردوو  ئامێزە و بنەماكانى چيرۆكى تێدا بە ڕوونيى بەرچاودەكەوێت.  

ە لايەن ميرانەوە  بازێكى بە شكۆ بووە و بە ناز لكە  دەكات، واتە بە جێناوى كەسى يەكەمى قسەكەر )من( قسە دەكات،  
هەر بۆيە لەو كاتى بە هێزييەدا و لە پێناو رازيكردنى دڵى بە شێوەيەك كە زۆر لە خۆبايى بووە.  پەروەوردەكراوە،  

ئەلەرزين و كون و پەنايەكيان شك   ئەمدا  باڵى  لە ترسى شەقەى  لە كاتى راوكردندا كەوەكان  ميرى خاوەنى چۆن 
 نەدەبرد خۆيانى تێدا حەشاربدەن: 

 

 بازێك بووم ، سيا بازێك بووم سيا  
 لە ئەوجى گەردوون تيژ پەروازێك بووم 

 لە دەستى ميران ئارام سازێك بووم 
 دايم پەروەردەى قەدر و نازێك بووم 

 بە زەردەخەنەى پيرێژن مەغروور 
 

 كاتێك دەچووينە راو شكاران 
 لە كۆڕەى باڵم كەوى كۆساران 
 ئەلەرزين وەكو بيى جوێباران 

 پەناى نساران خۆيان ئەخستە  
 ( ٢٣٢ – ٢٣١، ١٩٧٠)پيرەمێرد،           كونە مشكێكيان لێ ئەبوو بە ژوور 

 

 بەڵام ئەم شكۆ و ناز و غروورەى سياباز هەروا تا سەر نابێت بەڵكو: 

 
 رۆژێك هەڵمەتم ئەبردە سەر كەو 
 لە پڕ شمقارێك هات بە تەكودەو 
 پەلامارى دام لێم كەوتە هەو هەو 

 كردم بە شەو رۆژى روناكى لێ  
 ( ٢٣٢، ١٩٧٠)پيرەمێرد،           ستميە خوارەوە بە لنگە و تلوور خ 
 

واتە سياباز تووشى شكستێكى گەورە دێت و تێدەگات كە ئەوە هەر ئەو نييە ئەوەندە بە هێزە، بەڵكو لەويش بەهێزتر 
لە كۆتا لەبير نەكات، هەر بۆيە  هەيە، بۆيە نابێ هيچ كەسێك لە هيچ كاتێكدا لە بەهێزيدا لە خۆى بايى نەبێت و خۆى  

هۆشدارى بە هەموو گيانلەبەر و كەسێك دەدات كە نابێت    لە رێى ئامۆژگارييەوە  خۆى دەكات و  قسەيدا ئامۆژگاريى
هيچ كاتێك هيز هەتا سەر نامێنێتەوە و  بە هێز و بازووى خۆيانەوە بنازن و ستەم لە خوارووى خۆيان بكەن، چونكە  

خۆى  تۆ هەرچەند بەهێز بيت لە تۆ بەهێزتر هەيە، بۆيە مرۆڤى ڕاستەقينە ئەوەيە كە لە كاتى بەهێزيدا شكۆ و گەورەيى  
چونكە كورد وتەنى )چى   ەدات و غەدر لە كەسى بێ هێز يان هەتا لە دوژمنەكەيشى نەكات لە كاتى بێهێزيدا،لە دەست ن

بچێنيت ئەوە دەدووريتەوە( و هەميشە باجى كارى خراپە و جەور و ستەم زۆر دوا ناكەوێت و زۆريش بە قورسيى  
 دەدرێتەوە.

 
 ۆغانى ئەمەت لە بير بێ ط قەرە 

 لە لا وەك پەندى پير بێ   ئەم پەندەت 
 خوێن رێژى ناكا ئەو كەسەى ژير بێ 
 زۆر لەكەس مەكە هەرچەند ئەسير بێ 

 ( ٢٣٢، ١٩٧٠)پيرەمێرد،           جەزاى كردەى بەد ناكەوێتە دوور 

)قەرە )بازى رەش  طديارە وشەى  واتاى  توركييە  لە   –ۆغان( وشەيەكى  گوندێك بووە  پێشتر  دەگەيەنێت.  باز(  سيا 
ناحيەى تانجەڕۆى سەر بە شارى سلێمانى، بەڵام ئێستا تێكەڵ بە شار بووە و بووە بە گەڕەكێك لە باشوورى شارى  

 نووسيوە.  ۆغان(ييەوەطبە ناوى )قەرە ١٩٤٢لە مانگى شوباتى ساڵى سلێمانى. پيرەمێردى شاعير شيعرەكەشى 

ژێر   لە  شاعيريش  شيعرێكى  )گۆران(ى  شيللى(دا،  بيش  )پيرسى  بەناوبانگ  ئينگليزيى  شاعيرى  شيعرێكى  كاريگەرى 
بەرزى نووسيوە بە ناوى )بۆ بولبول(. لەم شيعرەدا گۆران بەرواردێك لەنێوان ئازادى بولبول و ديلێتيى خۆى وەكو  

لە بولبولە كە بە   ان خوێندنى بولبول و شيعرى خۆى دەكات. مرۆڤ دەكات. هەروەها بەراورد لە نێو رووى دەمى 
ئارەزووى خۆى لە هەموو باخچەيەكدا دەفڕێت و كام سەرچڵ دڵى بيگرێت لێى دەنيشێتەوە و بە ئارەزووى خۆى و  
بە ئازاديى  هەر كاتێك و لە هەر شوێنێك بێت دەنگى لێ هەڵدەبڕێت و دەچريكێنێت و دەخوێنێت. ئاواز و خوێندنێك  

ه و  گيان دەسمێت  كە  چ  دەخوێنێت  بەڵام  پيشە.  بە  كردووە  كە هەميشە شيعرى  ئەمى مرۆڤ  بەڵام  دەمژێت.  ۆش 
شيعرێك و لە چ سەرچاوەيەكەوە؟ لێرەدا گۆران دێت دوانەيەكى بەرابەريى لە نێوان شيعرى خۆى و خوێندنى بەلبولدا 

بە  ى روونە،  دروستدەكات. خوێندنى بولبول وەكو رۆژ روون و گەشە و نيشانەى ژيان و گەشبينييە، سەرچاوەكە
  ، ئازادى دەڕوا و خوڕەى دێت، شيرينە، رەوانە، ئاوازى شادييە. بەڵام شيعرى خۆى شەوى تاريكە و نيشانەى رەشبينييە 

هەر بۆيە داواى   سەرچاوەكەى خەم و هەناسە سارديى و تاسەيە، بێ فرمێسك نابێت، تاڵە، لاڵە، نووزەى بەربادييە.  
 لێ دەكات كە لە خۆى بايى نەبێت: 

 

 ئەوەيە نەبى بايى                     ڵام بولبول، ئازايى بە 
 ئەگەر يەزدانى گەورە              بەم بەهرە و بەم هونەرە! 
 تۆزێكى نەك تەواوى               لەو نيعمەتەى پێ داوى  

 رەوا بديايە ديارە                   بەم شاعيرە هەژارە  
 ەر و گوێ لێ گر پەسەندك                     منيش لە تۆ زياتر، 

 ( ١٠٤ - ١٠٣  ،١٣٨٥)گۆران،      سوجدەى ئەبرد، وەك بردم!                 سەرى بۆ كەچ ئەكردم، 
 

گۆران بەم چەند دێڕەى سەرەوە رێگە خۆشدەكات بۆ ئەوەى بارودۆخيى نالەبارى دەروونيى و ديلێتى خۆى وەكو  
بخاتەڕوو. ئەگەر منيش وەكو تۆ دەروونم شاد و خۆم ئازادبم،  مرۆڤێك بە بەراورد بە )ئەوى بولبول( بۆ خودى بولبول  

لەناو گوڵ و گوڵزارا بژيم و هەموو تەمەنم هەر بەهار بێت، لە پەرداغى گوڵا ئاو بخۆمەوە و لە سەر چڵا پشوو بدەم، 
ى پڕ  بە يەك چريكە  جلوبەرگم وەكو جلوبەرگى مرۆڤ بێت، عەشقم وەكو عەشقى تۆ رەوان و پاك و پاك بێت، ئەوا

 : سۆز

 كە جوان جوان بلەرزێنم،                   بەستەى وات بۆ ئەخوێنم، 
 كام درەخت شۆخ و شەنگە!             رووى كام گۆم شين و مەنگە، 
 بيخەمە بوومە لەرزە!              كام شاخ كە سەخت و بەرزە، 

                      ........................             ........................ 
                    ........................               ........................ 

 من مەل نيم و ئينسانم! خى داخانم،                      بەڵام، دا 
 بەخشيوييە بە ئينسان                  لە دڵ، لە مێشك يەزدان  

 بۆ دنياى گيان، دنياى ژين!   نێكى زۆر لاى رەشبين:           چەش 
 ئەندێشەيە و دەردى سەر؛   مرمان تا سەر                  ئێمە عو 
 يەك لە شوێن يەك، سەد هەزار: تاسەيە و پرسيار                ترسە و 

 چيمان لێ دێ كە مردين؟ ەى، چۆن ئەمرين؟       بۆچى زاين؟ ك 
 كام شت ئەنجام؟ كام هۆيە؟   رۆيە؟               چى راستە؟ چى د 
 فرمێسك لە چاو بۆچ ئەسڕين؟ ەگريين؟             يان تەنانەت بۆچ ئ 

 يەك لە شوێن يەك بە قەتار: ئيتر لەم چەشنە پرسيار،               
 جوابى ئەممان پێ نادرێ،   ەگرێ،              ئەميان يەخەمان ئ 

 ( ١٠٥ – ١٠٤، ١٣٨٥ )گۆران،     ورد ورد گيانمان ئەكێشێ!                    ئەوى تر دێتە پێشێ   
 

كەواتە، منى مرۆڤ هەر لە سەرەتاى لەدايكبوونمەوە تا مردن ژيانم هەر ترس و تاسە و پرسيار و دەردەى سەرييە  
يەكجاريى و وەڵامى كۆتاييم چنگ ناكەوێت )هەرچەندە ئەمەش نهێنى بەردەواميى مرۆڤە لە ژياندا( و و ئاسوودەيى  

ئەو پرسيارانە كە وەلآميمان بۆ نادرێتەوە وردە وردە هەموو گيان و ژيانمان دەهارێت و دەيكێشێت. بۆيە لە كۆتاييدا 
 روو لە بولبول دەكات و دەڵێت:

 
 ئێمە هەتاكو ئەمرين،             ئەى وەستاى بەستەى شيرين!  

 ئيتر چڵۆن بخوێنين،                     يا ئەپرسين، يا ئەگرين،  
 (١٠٥، ١٣٨٥ )گۆران،      پياڵەى دڵخۆشى نۆشێ؟!        وەك تۆ، وەك گشت سەرخۆشێ  

 

شۆڕشی  ) دوای  رۆژێک  هەر  موکری(یش  ناوی  14کامەران  بە  شیعرێک  پاشایەتی،  رژێمی  روخانی  و  گەلاوێژ  ی 
کارەکتەری  دەیخوێنێتەوە.  خۆی  دەنگی  بە  بەغداش  دەنگی  ئێستگەی  لە  و  دەنووسێت  سەرکەوتن(ەوە  )سروودی 

و داواى لێ دەكات بە هۆى ئەو سەركەوتنە گەورەيەوە ئاوازێكى    سەرەکی ئەم شیعرە )مەل(ە و شاعیر لەگەڵیدا دەدوێت
بۆ بخوێنێت هەموو هەستى خۆشحاڵى و سەركەوتنى هێزى گەل و لەنابردنى رژێمى پاشايەتى خوێنڕێژ، لە خۆبگرێت. 

ە  ك  شاعير روو لە دايكى خۆى دەكات و لەگەڵ ئەودا دەدوێت و مژدەى دەداتێ  دواترديارە كە شيعرەكە زيۆر درێژە  
 چووە و چيتر لە بۆ زيندانەكانى رژێمى پاشايەتى راپێچ ناكرێن. ئتير رۆژكارى شين و گرين بەسەر

 
 ئەی مەلی وردیلەی دەنگ خۆش  

 بۆم بڵێ ئاوازێک بە جۆش 
 ئاوازێک بێ هی خوێن رشتن 
 ( ١٣٤ ، ١٩٨٨ كامەران موكرى،)          نەغمەی ئازادی و سەرکەوتن 

 ................... 
 .................. 

 دايە گيان مەگرى وەك جاران 
 ئيتر نامبەنەوە زيندان 

 دڵنيابە دوژمنەكەم  
 ( ١٣٩ ،١٩٨٨  )كامەران موكرى،          من زنجيرى لە پێ ئەكەم 

 

 بەکارهێناوە کە باڵندەیەکی خەیاڵییە: یەتیی کۆتر و عەنقای ڵاو بۆ مەبەستێکی کۆمە کچواندنەوە)قانع(یش لە رێگەی لێ

 
 بە پیری فێر پڵاو خواردن ئەبم، دەس بۆ دەمم نابەم 
 ( ٤١، ١٩٧٩قانع، )          خەیاڵی خاوە، چۆن کۆتر هەوای نەخچیری عەنقاکا 

 

بەڵام   دەکەوێت،  بەرچاو  زیاترمان  زۆر  نموونەی  بکەین،  کوردییدا  هونەری  و  ئەدەب  بەناو  سەفەر  هەتا  کە  دیارە 
 مشتێکیش نموونەی خەروارێکە و لێرەدا کۆتایی بەم تەوەرەدا دێنین. 

 ئەنجامەكان 

نێوان مرۆڤ و   كانىپەيوەندييە  لەپێويستيى  بە تايبەتى ئاوڕى    يششيعرى كوردو  بە گشتى  ىئەدەبى كورد .1
 .حەقى خۆى پێداوەتا رادەيەك داوەتەوە و ئاژەڵ 

هاوچەرخدا    و  شيعرى كلاسيك و نە لە شيعرى نوێ  لە شيعرى كورديدا، بە پێى بەدواداچوونى ئێمە، نە لە .2
  هۆكارى ئەمەش   ى بكات. ي نموونەى شيعريى ئەوتۆمان نەكەوتووەتە بەرچاو كە گوزارشت لە پەيوەندى روح

بە بڕواى ئێمە بۆ سروشت و دنيابينى كۆمەڵى كوردى دەگەڕێتەوە كە كۆمەڵێكى موسڵمان و هەرگيز ئاينەكەى 
رێگەى پێنادات كە پەيوەندييەكەى لەگەڵ ئاژەڵدا سنوورى هاوڕێيەتى تێپەڕێنێت و بيگەيەنێت بە پەيوەندييەكى  

 رۆحيى. 
نى ديكە زياتر لە شيعرى كورديدا ڕەنگيداوەتەوە.  لە بەرانبەر ئەمەشدا، پەيوەندى هونەرى لە هەموو جۆرەكا .3

اعيران وەكو هەر پێكهاتەيەكى ديكەى سروشت ئەمەش بە بڕواى ئێمە شتێكى ئاسايى و ئەرێنييە، چونكە ش
 توانيويانە و دەتوانن بۆ مەبەستى هونەريى و ئيستاتيكيى ئاژەڵ لە شيعرەكانى خۆياندا بمەزرێنن. 

بەكارهاتوون و پەيام و زياتر    ل( لە زۆربەى گياندارەكانى ديكە)كەر، سەگ، مە  ئاژەڵەكانى   لە شيعرى كورديدا .4
 مەبەستى شاعيريان گەياندووە بە خوێنەر. 

Abstract: 

Since the beginning of its appearance on this planet, human being has felt alien in one hand because 

he has not been familiar to anything in the wide nature he has lived in and in the other hand he has been 

afraid and felt hesitated due to his fear to from all other creatures. But gradually he has been familiar with 

nature and his environment and tried at the beginning to align himself with it then to overcome it and to use 

them for his own interest, especially the animals which are the second sequence after human being in the 

planet. This align and controlling is not a matter of one night and day, but it has gone through certain stages 

and periods and has taken certain forms until it reached to the form, we can see it today. This thesis has tried 

to point out the types of those relationships based on sequences and their reflections in Kurdish poetry which 

show the perspective of Kurdish poets towards animals. 

The thesis points out five types of relationships between human being & animals based on their 

sequence and appearance as following: 

1- Conflict Relationship. 

2- Interest Relationship. 

3- Friendship Relationship. 

4- Spiritual Relationship. 

5- Artistic Relationship. 

Each of those relationships is explained theoretically except the spiritual relationship, examples are 

given for all other relationships in Kurdish poetry. The reason why we have not seen example in Kurdish 

poetry for spiritual relationship is to the fact that we believe Kurdish society is an Islamic society and its 

religious perspective has not allowed this relationship to exceed friendship relationship and to reach spiritual 

relationship. Even, the friendship relationship sometimes has been based on interest relationship. 

 

Keywords: Human, Animal, Relationship, Poetry. 

 سەرچاوەكان 

